
رسول اللہ صلى الله عليه وسلم کسی مہینے میں روزے نہ رکھتے، تو ہمیں یوں
لگنے لگتا کہ آپ صلى الله عليه وسلم اس مہینے میں روزہ رکھیں گے ہی نہیں اور
روزہ رکھنا شروع کر دیتے، تو ہمیں محسوس ہونے لگتا کہ آپ
صلى الله عليه وسلم اس میں سے کوئی دن بھی بنا روزے کے نہیں رہیں گے۔ رات
کو آپ اگر رسول اللہ صلى الله عليه وسلم کو نماز پڑھتے ہوئے دیکھنا چاہتے، تو

دیکھ لیتے اور اگر سوتے ہوئے دیکھنا چاہتے، تو بھی دیکھ لیتے۔

انس رضی اللہ عنہ بیان کرتے ہیں کہ رسول اللہ صلى الله عليه وسلم کسی مہینے میں روزے نہ رکھتے، تو ہمیں یوں لگنے لگتا
کہ آپ صلى الله عليه وسلم اس مہینے میں روزہ رکھیں گے ہی نہیں اور روزہ رکھنا شروع کر دیتے تو ہمیں محسوس ہونے لگتا
کہ آپ صلى الله عليه وسلم اس میں سے کوئی دن بھی بنا روزے کے نہیں رہیں گے۔ رات کو آپ اگر رسول اللہ صلى الله عليه وسلم کو نماز پڑھتے

ہوئے دیکھنا چاہتے، تو دیکھ لیتے اور اگر سوتے ہوئے دیکھنا چاہتے، تو بھی دیکھ لیتے۔
[صحیح] [اسے امام بخاری نے روایت کیا ہے۔]

حدیث کا مفہوم: انس رضی اللہ عنہ صیام و قیام کے سلسلے میں نبی صلى الله عليه وسلم کا حال بیان کر رہے ہیں اور بتا رہے ہیں
کہ آپ صلى الله عليه وسلم کسی مہینے میں روزے نہیں رکھتے، تو یوں لگنے لگتا کہ آپ صلى الله عليه وسلم اس میں روزہ رکھیں گے ہی نہیں، کیوکہ
اس میں زیاد تر بنا روزہ ہی رہتے اور روزہ رکھنا شروع کر دیتے، تو ایسا محسوس ہوتا کہ آپ صلى الله عليه وسلم اس مہینے میں
کسی روزے کو بھی نہیں چھوڑیں گے؛ کیوکہ آپ صلى الله عليه وسلم اس میں بہت زیادہ روزے رکھتے۔ اسی طرح آپ صلى الله عليه وسلم رات کی
نماز کسی مخصوص وقت میں نہیں پڑھتے تھے، بلکہ کبھی تو اسے رات کے شروع میں پڑھ لیتے ، کبھی درمیان میں
اور کبھی آخر میں، بایں طور کہ اگر آپ رات کو نبی صلى الله عليه وسلم کو نماز پڑھتے ہوئے دیکھنا چاہتے، تو دیکھ لیتے اور اگر سوتے
ہوئے دیکھنا چاہتے، تو سوتے ہوئے بھی دیکھ لیتے۔ آپ صلى الله عليه وسلم کا عمل افراط و تفریط کے مابین میانہ روی پر مبنی ہوتا

تھا۔

